
«Հայաստանի Հանրապետության կառավարության և Ղազախստանի Հանրապետության կառավարության միջև հետընդունման մասին» համաձայնագրի և «Հայաստանի Հանրապետության կառավարության և Ղազախստանի Հանրապետության կառավարության միջև հետընդունման մասին համաձայնագրի իրականացման կարգի մասին» կիրարկման արձանագրության լրամշակված նախագծի վերաբերյալ ստացված առաջարկների 

	ՀՀ արդարադատության նախարարություն


	06.11.2025թ․

	
	N. /14.2/50546-2025

	1. Նախագծերը թեև չեն պարունակում Հայաստանի Հանրապետության օրենքի փոփոխություն կամ նոր օրենքի ընդունում նախատեսող նորմեր, սակայն պարունակում են օրենքին հակասող նորմեր:
«Հայաստանի Հանրապետության կառավարության և Ղազախստանի Հանրապետության կառավարության միջև անձանց հետընդունման մասին» համաձայնագրի նախագծի 7-րդ հոդվածի 5-րդ մասի համաձայն՝ անհրաժեշտության դեպքում հարցում ստացող Կողմի պետության իրավասու մարմինները սույն հոդվածի 1-ին կետում նշված անձանց անվճար տրամադրում են տարանցման վիզաներ: Նշված դրույթը հակասում է «Օտարերկրացիների մասին» օրենքի (այսուհետ՝ Օրենք) 9-րդ հոդվածի 6-րդ մասին, որի համաձայն՝ Հայաստանի Հանրապետության մուտքի վիզա ստանալու համար օտարերկրացիներից գանձվում է պետական տուրք` «Պետական տուրքի մասին» Հայաստանի Հանրապետության օրենքով սահմանված կարգով և չափով: 
2.Հաշվի առնելով այն հանգամանքը, որ Օրենքի 6-րդ հոդվածի 1-ին մասում կիրառվող «ՀՀ միջազգային պայմանագիր» եզրույթը վերաբերելի է Հայաստանի Հանրապետության համապատասխան ներպետական ընթացակարգերն անցած և ուժի մեջ մտած պայմանագրերին և չի ներառում նախագծային փուլում գտնվող փաստաթղթերը, ուստի, քանի դեռ սույն համաձայնագիրը ուժի մեջ չի մտել, առկա է լինելու հակասություն վերոնշյալ նախագծի և ՀՀ օրենսդրության միջև:
3.«Հայաստանի Հանրապետության կառավարության և Ղազախստանի Հանրապետության կառավարության միջև անձանց հետընդունման մասին» համաձայնագրի իրագործման կարգի մասին» կատարողական արձանագրության նախագծի 2-րդ հոդվածի 2-րդ մասով սահմանվում է Հայաստանի Հանրապետության քաղաքացիությունը հաստատող փաստաթղթերի ցանկը.
1)	Հայաստանի Հանրապետության դիվանագիտական անձնագիր.
2)	Հայաստանի Հանրապետության քաղաքացու անձնագիր կամ Հայաստանի Հանրապետության քաղաքացու նույնականացման քարտ.
3)	Հայաստանի Հանրապետություն վերադարձի վկայական:
Վերոնշյալ դրույթը հակասում է «Հայաստանի Հանրապետության քաղաքացիության մասին» օրենքի 4-րդ հոդվածին, որի համաձայն՝ Հայաստանի Հանրապետության քաղաքացիությունը հաստատող փաստաթղթերն են` Հայաստանի Հանրապետության քաղաքացու նույնականացման քարտը և անձնագիրը, իսկ մինչև 16 տարին լրանալը Հայաստանի Հանրապետության քաղաքացիությունը հաստատող փաստաթուղթ կարող է չպահանջվել, եթե ներկայացվել են ծննդյան վկայականը և ծնողների` Հայաստանի Հանրապետության քաղաքացիությունը հաստատող փաստաթղթերը: 
Միաժամանակ հայտնում եմ, որ Նախագծերով նախատեսվում է Կողմերի իրավասու մարմինների միջև անձնական տվյալների փոխանակում:
Ելնելով վերոնշյալից՝ Նախագծերը ենթակա են վավերացման ՀՀ Սահմանադրության 116-րդ հոդվածի 1-ին մասի 1-ին, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ի, 5-րդ կետերի, իսկ Հայաստանի Հանրապետության համար ֆինանսական և գույքային պարտավորություններ նախատեսելու դեպքում Նախագծերը ենթակա կլինի վավերացման նաև ՀՀ Սահմանադրության  116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	1.Ընդունվել է ի գիտություն։
Այդուհանդերձ հայտնում ենք, որ <Օտարերկրացիների մասին> օրենքի 4-րդ հոդվածի 2-րդ մասի համաձայն, եթե Հայաստանի Հանրապետության վավերացրած միջազգային պայմանագրերով սահմանված են այլ նորմեր, քան նախատեսված են սույն օրենքով, ապա կիրառվում են միջազգային պայմանագրերի նորմերը:Հարկ է նաև նշել, որ նույն օրենքի 9-րդ հոդվածի 5-րդ և 7-րդ մասերով նախատեսվում են նաև մուտքի վիզայից ազատելու կարգավորումներ։

2. Ընդունվել է ի գիտություն
ՀՀ Սահամանդրության 6-րդ հոդվածի համաձայն,  միջազգային պայմանագրերն ուժի մեջ են մտնում միայն վավերացվելուց կամ հաստատվելուց հետո, ուստի տվյալ հակասությունը կվերանա վավերացվելուց հետո։

3. Ընդունվել է ի գիտություն
Անհրաժեշտ է նշել , որ ՀՀ կառավարության 22․12․1999թ․ թիվ 767 որոշմամբ, վերադարձի վկայականը ՀՀ քաղաքացու անձը /ինքնությունը/ հավաստող փաստաթուղթ է՝ միայն ՀՀ վերադառնալու համար/։ 
Բացի այդ,Նախագծով սահմանված են այն անձանց ցանկը, որոնք ենթակա են հետընդունման, որպիսիք են բնակության թույլտվություն ունեցող անձինք  կամ փախստականի կարգավիճակ ունեցող անձինք /որոշակի վավերապայմաններով/, այսինքն խոսքը միայն ՀՀ քաղաքացիներին չի վերաբերում։
Անձնական տվյալների պաշտպանության մասով հարկ ենք համարում վկայակոչել <Անձնական տվյալների պաշտպանության մասին> օրենքի 27-րդ հոդվածի և Համաձայնագրի նախագծի 8-րդ հոդվածի կարգավորումները

	Համաձայնագիրը (2-րդ հոդվածի 1-2-րդ և 4-րդ կետեր, 3-րդ հոդվածի 1-ին կետ, 4-րդ հոդվածի 1-3-րդ կետեր, 6-րդ հոդվածի 1-ին կետ և 8-րդ հոդված) և Արձանագրությունը (5-րդ հոդվածի 1-4 կետեր, 6-րդ հոդվածի 1-2 կետեր, 7-րդ հոդված 1-ին կետ) նախատեսում են Հայաստանի Հանրապետության և Ղազախստանի Հանրապետության իրավասու պետական մարմինների միջև հետընդունման ենթակա անձանց և նրանց ուղեկցող անձանց վերաբերյալ տեղեկությունների՝ անձնական տվյալների փոխանակում (Արձանագրության 5-րդ հոդվածի 2-3-րդ կետերի համաձայն՝ հարցմանը կից ներկայացվում են նաև Արձանագրության 2-3-րդ հոդվածներում նշված անձնական տվյալներ պարունակող փաստաթղթերը, իսկ Արձանագրության 2-րդ հավելվածի համաձայն՝ հարցումն իր հերթին պարունակում է անձնական տվյալներ, հետևաբար Համաձայնագրի 2-4-րդ և 6-րդ հոդվածներով նախատեսված հարցման ուղարկումն ինքնին նշանակում է անձնական տվյալների փոխանցում): 
Այսպիսով, հաշվի առնելով, որ Համաձայնագիրը և Արձանագրությունը նախատեսում են ՀՀ իրավասու պետական մարմնի կողմից անձնական տվյալների փոխանցում այլ պետության պետական մարմնին, և ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով սահմանված ՀՀ պետական մարմինների տնօրինության տակ գտնվող անձնական տվյալներն այլ պետությունների պետական մարմիններին միայն վավերացված միջազգային պայմանագրի շրջանակում փոխանցելու պահանջից՝ Համաձայնագիրը և Արձանագրությունն ենթակա են վավերացման:
	Ընդունվել է

	ՀՀ ֆինանսների նախարարություն

	07.11.2025թ․

	
	N 04/5-2/25274-2025

	«Հայաստանի Հանրապետության կառավարության և Ղազախստանի Հանրապետության կառավարության միջև հետընդունման մասին» համաձայնագրի (այսուհետ՝ Համաձայնագրի նախագիծ) և «Հայաստանի Հանրապետության կառավարության և Ղազախստանի Հանրապետության կառավարության միջև հետընդունման մասին համաձայնագրի իրականացման կարգի մասին» կիրարկման արձանագրության (այսուհետ՝ Արձանագրության նախագիծ) լրամշակված նախագծերում առկա են դրույթներ, որոնք կարող են հանգեցնել ՀՀ պետական բյուջեի ծախսերի ավելացման (մասնավորապես՝ Համաձայնագրի նախագծի 9-րդ հոդվածը, 13-րդ հոդվածի 2-րդ կետը, Արձանագրության նախագծի 5-րդ հոդվածի 6-րդ կետը և 6-րդ հոդվածը): 
Միաժամանակ Նախագծում ՀՀ պետական բյուջեի եկամուտների նվազեցում նախատեսող դրույթներ առկա չեն:    
	

	ՀՀ արտաքին գործերի նախարարություն 
	06.11․2025թ․

	
	№ 1111/61309-25

	Հայաստանի Հանրապետության և Ղազախստանի Հանրապետության միջև դիվանագիտական հարաբերությունների հաստատումից ի վեր կողմերի միջև փոխգործակցությունը ակտիվորեն զարգացել է ինչպես երկկողմ, այնպես էլ բազմակողմ ձևաչափով: Երկու երկրների միջև հարաբերությունների մակարդակը բնորոշվում է պարբերաբար տեղի ունեցող բարձրաստիճան հանդիպումներով։
2025թ. սեպտեմբերի 19-ին տեսակապի ձևաչափով կայացել է Հայաստանի Հանրապետության և Ղազախստանի Հանրապետության միջև տնտեսական համագործակցության միջկառավարական հանձնաժողովի 11-րդ նիստը, որի արդյունքներով ստորագրվել է համապատասխան արձանագրություն, որի իրականացումը միտված է երկու պետությունների միջև առևտրատնտեսական հարաբերությունների կարգավորմանը և խորացմանը:
Հայաստանի Հանրապետության և Ղազախստանի Հանրապետության միջև երկկողմ հարաբերությունները զարգացնելու նպատակով՝ տարբեր մակարդակներով կայացած հանդիպումների ընթացքում երկուստեք բազմիցս ընդգծվել է նախագծային փուլում գտնվող փաստաթղթերի համաձայնեցման և դրանց ստորագրման անհրաժեշտությունը:
«Հայաստանի Հանրապետության կառավարության և Ղազախստանի Հանրապետության կառավարության միջև անձանց հետընդունման մասին» համաձայնագրի և «Հայաստանի Հանրապետության կառավարության և Ղազախստանի Հանրապետության կառավարության միջև անձանց հետընդունման մասին համաձայնագրի իրականացման կարգի մասին» կիրարկման արձանագրության նախագծի ստորագրումը կնպաստի երկու պետությունների պատկան գերատեսչությունների միջև ակտիվ երկխոսության հաստատմանը, միգրացիայի ոլորտում կողմերի միջև համագործակցության համակարգմանը և զարգացմանը, ինչը իր հերթին կհանգեցնի Հայաստանի Հանրապետության և Ղազախստանի Հանրապետության միջև երկկողմ համագործակցության շրջանակի ընդլայնմանը: Համաձայնագրի շրջանակներում սահմանված ուղղությամբ համատեղ աշխատանքների մեկնարկը կնպաստի նաև հարակից ոլորտներում և բազմաոլորտ փոխգործակցության ավելի լայն շրջանակում կողմերի միջև արդյունավետ համագործակցության ծավալման համար բարենպաստ միջավայրի, հավասար և առավել անվտանգ պայմանների ձևավորմանը:
Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության կառավարության և Ղազախստանի Հանրապետության կառավարության միջև անձանց հետընդունման մասին» համաձայնագրի և «Հայաստանի Հանրապետության կառավարության և Ղազախստանի Հանրապետության կառավարության միջև անձանց հետընդունման մասին համաձայնագրի իրականացման կարգի մասին» կիրարկման արձանագրության ստորագրումը։ Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:
Այնուամենայնիվ, փաստաթղթի կիրառելիության և գործնական նշանակության հարցի որոշումը վերապահված է ՀՀ պետական կառավարման իրավասու մարմնին:
	Ընդունվել է։


	ՀՀ տարածքային կառավարման և ենթակառուցվածքների նախարարություն 
	04.11․2025թ․

	
	№ ԴԽ//37970-2025

	Հայտնում ենք, որ «Հայաստանի Հանրապետության կառավարության և Ղազախստանի Հանրապետության կառավարության միջև անձանց հետընդունման մասին» համաձայնագրի և «Հայաստանի Հանրապետության կառավարության և Ղազախստանի Հանրապետության կառավարության միջև անձանց հետընդունման մասին համաձայնագրի իրականացման կարգի մասին» կիրարկման արձանագրության նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է։


	Ազգային անվտանգության ծառայություն
	06.11.2025թ.

	
	11/1420

	«Հայաստանի Հանրապետության կառավարության և Ղազախստանի Հանրապետության կառավարության միջև անձանց հետընդունման մասին» համաձայնագրի և «Հայաստանի Հանրապետության կառավարության և Ղազախստանի Հանրապետության կառավարության միջև անձանց հետընդունման մասին համաձայնագրի իրականացման կարգի մասին» կիրարկման արձանագրության լրամշակված նախագծի վերաբերյալ առաջարկություններ չկան։
	Ընդունվել է։



ՀՀ ՆԳՆ
